
АҚШ-тың ТЕҢІЗ ЖАЯУ ӘСКЕРІ БАЛАЛАРҒА ОЙЫНШЫҚ СЫЙЛАЙДЫ 

 

14 қаңтар күні сағат 11:00-де «Балаларға – ойыншық» бағдарламасының аясында АҚШ-тың 

Астанадағы елшілігінің теңіз жаяу әскер отряды Астанадан 60 шақырым жердегі Оразақ ауылында 

орналасқан Оразақ мектеп-интернатының оқушыларына ойыншықтар мен базарлықтар сыйлау 

рәсіміне қатысады. Бұл мектеп-интернатта 4-тен 18 жасқа дейінгі 325 бала тәрбиеленіп жатыр.  

 

«Балаларға - ойыншық»  шарасы - Астанадағы АҚШ елшілігі теңіз жаяу әскерлерінің 

бастамасымен 2006 жылдан бері жүзеге асырылып келе жатқан бағдарлама. 18 қараша мен 30 

желтоқсан аралығында  QSI мектебінің және АҚШ елшілігі қауымдастығының көмегімен 

әскерилер елшіліктің қоғамдық мәдениет бөлімінің басшысымен бірлесіп арнайы спорттық 

бұйымдар мен ойыншықтардың сан алуан түрін жинап шықты.  

 

«Балаларға – ойыншық» шарасы алғаш реет 1947 жылы Лос-Анджелесте Теңіз жаяу әскері 

корпусының майоры Билл Хендрикстің және резервтегі әскерилердің ұсынысымен бастау алды. 

Сол жолы олар мұқтаж балаларға 5 мыңнан астам ойыншық жинап берген еді. Осы бастама өте 

сәтті жүзеге асқан соң келесі 1948 жылы Теңіз жаяу әскері корпусы «Балаларға – ойыншық» 

бағдарламасын жалпыұлттық науқанға айналдырды. Содан бері жыл сайын теңіз әскерилері осы 

науқанды Рождество мейрамына орайластырып өткізіп келеді. Бұл бастаманың басты ерекшелігі -

мұқтаж балаларға Рождество күнінде сыйлық беру. Теңіз жаяу әскері корпусы немесе теңіз жаяу 

әскерилері әлемнің барлық түкпірінде осы шараны жыл сайын өткізіп тұрады.  

 

Қосымша ақпарат алғыңыз келсе, Астанадағы АҚШ елшілігінің қоғаммен байланыс бөліміне 7 

7172 70 24 15 немесе  70 22 16 телефондары арқылы хабарласқан жөн.  

